
მესტიის მუნიციპალიტეტის მერიას
მის: მესტია, სეტის მოედანი №1

ელ. ფოსტა: gamgeobamestia@yahoo.com

სსიპ გარემოსდაცვითი ინფორმაციისა და განათლების ცენტრს 

სააგენტომ განიხილა თქვენი №6433 სკრინინგის განცხადება, რომელიც ეხება მესტიის მუნიციპალიტეტში, 
დაბა მესტიაში მდ. მესტიაჭალას ნაპირსამაგრი (ნაპირდაცვითი) სამუშაოების განხორციელებას და 
გაცნობებთ შემდეგს:

 სკრინინგის განცხადებაში წარმოდგენილი უნდა იყოს საკვლევი უბნისთვის დადგენილი მდ. 
მესტიაჭალას საინჟინრო ჰიდროლოგიური მახასიათებლები, კერძოდ, საანგარიშო 
უზრუნველყოფის ხარჯი, დატბორვისა და კალაპოტის წარეცხვის დონეები და სხვა;

 დოკუმენტში მოცემული უნდა იყოს გეგმა, სადაც დატანილი იქნება ყველა საპროექტო 
ნაპირდამცავი ნაგებობა (ნაპირსამაგრების ტიპების მითითებით);

 სკრინინგის განცხადებაზე თანდართულ shp ფაილებში ასახული უნდა იქნეს როგორც ქვანაყარი 
დეზის კონსტრუქციები („ტალღისმჭრელი ჯებირები“), ისე დინების სიჩქარის შემამცირებელი 
(ფსკერის მორეცხვის დამცავი) ჯებირის განთავსების ადგილები, GPS კოორდინატების 
მითითებით;

 დოკუმენტში აღნიშნულია, რომ „საგაბიონე ბუნებრივი ქვისა და დაწნული მავთულისგან 
შეკრული ყუთების გარდა, სამშენებლო მოედანზე არ იქნება შეტანილი არავითარი სხვა სახის 
სამშენებლო მასალა“. თუმცა, დოკუმენტში განხილული ნაპირსამაგრი ნაგებობები არ 
წარმოადგენს გაბიონის ტიპის ნაპირსამაგრებს. შესაბამისად, აღნიშნული საკითხი საჭიროებს 
დაზუსტებას;

 სკრინინგის განცხადებაში წარმოდგენილი უნდა იქნეს ინფორმაცია საპროექტო ნაპირსამაგრი 
ნაგებობებისთვის საჭირო სამშენებლო სამუშაოების შესახებ (ხანგრძლივობისა და გამოსაყენებელი 
ტექნიკის მითითებით);

 დოკუმენტში მოცემული უნდა იყოს დაგეგმილი საქმიანობის განხორციელებით გარემოს 
სხვადასხვა კომპონენტებზე მოსალოდნელი ზემოქმედებები, „გარემოსდაცვითი შეფასების 
კოდექსის“ მე-7 მუხლის მე-6 ნაწილით განსაზღვრული კრიტერიუმების შესაბამისად. 

დამატებით გაცნობებთ, რომ სკრინინგის განცხადებაში დაზუსტებას საჭიროებს შემდეგი ტექნიკური 
სახის საკითხები:

 ტერმინი „ტალღმჭრელი“ არ გამოიყენება საქართველოს მდინარეების პირობებში. ნაგებობა, 
რომელიც დოკუმენტში მოხსენიებულია „ტალღმჭრელად“ არის ქვანაყარი დეზი. დეზის 
კონსტრუქცია დათვლილი უნდა იყოს კალაპოტის ადგილობრივი წარეცხვის გათვალისწინებით;

 დოკუმენტში მითითებული უნდა იყოს საპროექტო ნაპირსამაგრი ნაგებობებიდან უახლოეს 
მოსახლესთან დაშორების მანძილები, სიტუაციურ რუკაზე დატანით;

 დოკუმენტში მოცემული უნდა იყოს სკრინინგის განცხადების წარმოდგენის საკანონმდებლო 
საფუძველი, „გარემოსდაცვითი შეფასების კოდექსის“ II დანართის შესაბამისი ქვეპუნქტის 
მითითებით.

აქვე გაცნობებთ, რომ წარმოდგენილი სკრინინგის განცხადება ადმინისტრაციული წარმოების 
ფარგლებში, გაიგზავნა სსიპ კულტურული მემკვიდრეობის ეროვნულ სააგენტოში კომპეტენციის 
შესაბამისად შესასწავლად და პოზიციის დასაფიქსირებლად. სსიპ კულტურული მემკვიდრეობის 
ეროვნული სააგენტოს შენიშვნები გეცნობებათ დამატებით, ასეთის არსებობის შემთხვევაში.

ყოველივე ზემოაღნიშნულიდან გამომდინარე, სააგენტო კანონმდებლობის შესაბამისად სკრინინგის 
გადაწყვეტილების გაცემის მიზნით ადმინისტრაციულ წარმოებას დაიწყებს მითითებული შენიშვნების 
გათვალისწინებით შესწორებული სკრინინგის განცხადების წარმოდგენის შემდეგ.
ვასილ გედევანიშვილი

სააგენტოს უფროსი

სსიპ გარემოს ეროვნული სააგენტო

